
SA STORIA

Sa Villa Romana, a costau de su brugu de S’oru ‘e
mari, est una de is pagus chi abarrant, ananti de
mari, in Sardigna. Difatis fut costumantzia de meda
arricus de s’edadi imperiali romana a si fai domus
mannas a faci de su mari, ma de custas domus,
nd’at abarrau meda pagus, ca su mari, cun is annus
nci ddas at ingutias.

Segundu is archeodlogus sa Villa podit essi fata
torrai a un’época tra su seculu de 2 e su de 1.

Po dda fai torrai a luxi in totu sa bellesa cosa sua is
archeologus, ant dépiu sciusciai una domu
moderna che fut fata asuba de una parti de sa
Villa, ponendi in siguresa totu is murus asuta e
foras de s’acua.

Si pentzat chi, asuta de is domus noas chi ddoi
sunt a costau ddoi siant ateras domus romanas

Sa Villa podit essi
ammirada de totus de una
terratza in giumentu

S’ARCHITETURA

De sa Villa abarrant feti murus bascius e
fundatzionus, ma ancora si podit cumprendi sa
strutura originali. Fata in opus vittatum mixtum,

duas filera de matonis de unu tipu e duas de
un’ateru, is aposentus sunt de forma cuadrada e in
unu ancora abarrat su pamentu de matoni cotu. A
bentu de soli duas funtanas, una asuta de acua in
totu. In is aposentus, is archeologus, ant agatau su
basamentu de una colonna e unu arrogu de una
statua de Ercole.




